
Mensahe 11

Ang Diosnon-tawhanong Panagtagik
sa Nahingpit nga Dios ug sa Gipanganak Pag-usab 

nga Mga Magtutuo—Ang Lugwa sa Paghimaya sa Amahan 
ni Cristo sa Diosnong Himaya

Basahong Kasulatan: Luc. 12:49-50; Juan 12:23-24; 
14:2, 10-11, 17, 20-21, 23; 15:1-8, 16; 16:13-16; Bug. 21:3, 22

I. Makita gyod unta nato nga sa tibuok uniberso, usa ray gusto sa Dios, nga 
mao ang malukopong panagtagik Niya nga nahingpit nga Dios ug sa gipa-
nganak pag-usab nga mga magtutuo—Juan 14:10-11, 20; 17:21, 23; 14:23; 
Bug. 21:3, 22:

A. Ang relasyon sa mga magtutuo sa Ginoo gihulagway sa mga pulong pagkausa, 
panagsagol, ug panagtagik; may kalabotan sa pagkausa nato sa kinabuhi sa 
Ginoo ang pagkausa, may kalabotan sa diosnon ug tawhanong mga kinaiya ang 
panagsagol, ug mga personang nagpuy-anay sa usag usa ang panagtagik—Juan 
15:4-5; 2 Ped. 1:4; Juan 14:20.

B. Panagtagik ang tulo sa Diosnong Trinidad sukad sa eternidad sa pagkamao Nila 
ug sa gibuhat Nila—v. 10:
1. Natagik ang tulo sa Diosnong Trinidad sa pagpuy-anay Nila sa usag usa—

“naa Ko sa Amahan ug nia Nako ang Amahan”—vv. 10, 11.
2. Panagtagik ang tulo sa Diosnong Trinidad sa usang pagbuhat Nila—“Ang 

mga pulong nga gisulti Nako ninyo wala Nako isulti sa Akong Kaugalingon, 
kondili ang Amahan nga nagpabilin Kanako nagbuhat sa Iyang mga buhat” 
(v. 10); “tuohi Ko tungod sa mga buhat mismo” (v. 11).

C. Gipakita sa Mga Buhat 2:23 nga kining malukopong diosnong panagtagik, ang 
tulo sa Diosnong Trinidad, nagsabotsabot sa eternidad ug nagkauyon nga ipa-
dala ang ikaduha sa Diosnong Trinidad nganha sa panahon aron mahimong 
tawo para matuman ang diosnong pamatigayon sa Dios—1 Ped. 1:20; Miq. 5:2; 
itandi sa Gen. 1:26.

D. Sa wala pa ang pagpakatawo, naglangkob sa tulo ka bahin kining malukopong 
panagtagik; unya gidala sa ikaduha sa Diosnong Trinidad nganha sa tawo kining 
malukopong panagtagik—Juan 14:10-11.

E. Natagik na ang tulo sa Diosnong Trinidad sa nilabayng eternidad; nisulod sa 
panahon kining Tinagik aron itagik ang tanang pinili Niya nganha sa panagtagik 
Niya aron mahimong dako, malukopon, diosnon-tawhanong panagtagik sa na-
hingpit nga Dios ug sa gipanganak pag-usab nga mga magtutuo—17:21.

F. Gipadayag sa Juan 14:20 nga ang nahingpit nga Tulo-usang Dios ug ang gipanga-
nak pag-usab nga mga magtutuo nahimong panagtagik sa pagkabanhaw ni 
Cristo:
1. “Niadtong adlawa”—sa adlaw sa pagkabanhaw sa Anak.
2. “Masayod mo nga naa Ko sa Akong Amahan” (natagik pag-usa ang Anak ug 

ang Amahan), “ug nia mo Nako” (ang gipanganak pag-usab nga mga mag-
tutuo natagik nganha sa Anak ug nganha sa Amahan diha sa Anak), “ug naa 
Ko ninyo” (ang Anak diha sa Amahan natagik nganha sa gipanganak pag-
usab nga mga magtutuo).

3. Ang maanaa sa Espiritu sa realidad sa versiculo 17 (“ang Espiritu sa reali-
dad...nagpabilin uban ninyo ug maanaa sa sulod ninyo”) maoy sumada sa 
tulo ka naa [o nia] sa versiculo 20. 



II. Ang paggula sa himaya sa pagkadios ni Cristo mao ang paghimaya sa Ama-
han Kaniya sa diosnong himaya (12:23-24) sa pagkabanhaw Niya pinaagi sa 
pagkamatay Niya (Luc. 24:26); ang pagpagula sa himaya sa Iyang pagkadios 
ug sa Iyang diosnong kinabuhi pag-itsa mag kalayo sa yuta—(12:49-50):

A. Ang himaya sa pagkadios ni Cristo natago diha Niya ingon sa lugas sa trigo; ang 
pagka-tawo Niya pinaagi sa pagpakatawo Niya nahimong kaha nga nagtabon 
sa himaya sa Iyang pagkadios ug sa Iyang diosnong kinabuhi—Juan 12:23-24.

B. Giduot ug gipugngan ang Ginoo, nangandoy nga mabautismohan sa bautismo sa 
Iyang kamatayon aron makagula ang himaya sa Iyang pagkadios ug ang Iyang 
diosnong kinabuhi sa pagkabuak sa kaha sa Iyang pagka-tawo—Luc. 12:49-50; 
Juan 12:23-24:
1. Siya ang bugtong-talagsaong lugas nga naay diosnong kinabuhi ug diosnong 

himaya Niya; sa pagkabuak sa kaha sa Iyang pagka-tawo pinaagi sa pagka-
lansang Niya sa krus, dungan nga nakagula ang tanang elemento sa Iyang 
pagkadios—ang Iyang diosnong kinabuhi ug diosnong himaya.

2. Ang Iyang walay kinutoban ug walay sukod nga diosnong pagkamao ug dios-
nong kinabuhi, sa nahubaran na tungod sa pagkamatay sa Iyang lawas, 
nahimong kusog sa espirituhanong kinabuhi sa mga magtutuo diha sa pag-
kabanhaw.

C. Ang paggula sa himaya sa pagkadios ni Cristo mao ang paghimaya sa Amahan 
Kaniya sa diosnong himaya sa pagkabanhaw Niya pinaagi sa pagkamatay Niya; 
sa pagkinabuhi ni Cristo ingog tawo nag-ampo Siya nga himayaon Siya sa Iyang 
Amahan, ug gitubag sa Amahan ang Iyang pag-ampo—17:1; Buh. 3:13; Luc. 
24:26.

D. Kanang paghimayaa ang nagbalhin ni Cristo gikan sa hugna sa pagpa-katawo 
ngadto sa hugna sa paglakip, nga niini Siya, nga kataposang Adam, nahimong 
malangkobon-sa-tanan nga Espiritung taghatag-og-kinabuhi diha sa pagkaban-
haw—Juan 1:14; 1 Cor. 15:45; Fil. 1:19.

E. Pinaagi sa pagkahimaya ni Cristo sa Iyang pagkabanhaw nahimo Siyang panga-
nayng Anak sa Dios, nga naay pagkadios ug pagka-tawo (Buh. 13:33; Rom. 8:29); 
nahimo Siyang Espiritung taghatag-og-kinabuhi, ang pneumaticong Cristo 
(1  Cor. 15:45; Juan 20:22); ug gipanganak Niya pag-usab ang tanang magtutuo 
Niya aron mahimong mga anak sa Dios, mga kaliwat sa Dios (1 Ped. 1:3).

III. Ang lugwa sa pagkahimaya ni Cristo, sa pagkabanhaw Niya, mao ang pa-
nagtagik sa tanang pinili, tinubos, ug gipanganak pag-usab nga katawhan 
sa Dios ug Kaniya mismo sa tulo ka aspeto—ang balay sa Amahan, ang 
punoan sa paras sa Anak, ug ang bata sa Espiritu:

A. Ang unang aspeto sa panagtagik sa nahingpit nga Dios ug sa gipanganak pag-
usab nga mga magtutuo sa pagkabanhaw mao ang balay sa Amahan, nga gihu-
lagwayan sa templo—Juan 14:2; 2:16-21; 1 Tim. 3:15:
1. Ang balay sa Amahan mao ang diosnon ug tawhanong panagtagik sa nahikay 

ug nahingpit nga Dios nga inumol sa mga tinubos, gipanganak pag-usab, ug 
natranspormang mga pinili Niya; tanang magtutuo ni Cristo, nga gitubos 
sa Iyang dugo, gipanganak pag-usab sa Iyang Espiritu pinaagi sa Iyang 
kinabuhi, ug gitransporma sa Espiritung taghatag-og-kinabuhi pinaagi sa 
diosnong elemento, mao ang “mga puluy-anan” diha sa balay sa Amahan—
Juan 14:2, 23.

2. Natukod ang balay sa Amahan sa kanunayng pagbisita sa Amahan ug sa 
Anak sa tinubos nga mga pinili uban sa Espiritu nga nagpuyo kanila aron 



mahimong masigka-puluy-anan sa nahingpit nga Tulo-usang Dios ug sa 
tinubos nga mga pinili Niya.

B. Ang ikaduhang aspeto sa panagtagik sa nahikay nga Dios ug sa gipanganak 
pag-usab nga mga magtutuo sa pagkabanhaw mao ang tinuod nga punoan sa 
paras sa Anak—15:1-8, 16:
1. Ang tinuod nga punoan sa paras, nga timaan sa malangkobon-sa-tanan nga 

Cristo, mao ang organismo sa nahikay ug nahingpit nga Tulo-usang Dios.
2. Ang mga sanga niini mao ang mga magtutuo ni Cristo, nga sa kinaiya mga 

sanga sa ihalas nga kahoyng olivo ug gisumpay sa inalimahan nga kahoyng 
olivo (Rom. 11:17, 24) tungod sa pagtuo nila ni Cristo (Juan 3:15); pulos 
nagtimaan ni Cristo ang inalimahan nga kahoyng olivo ug ang tinuod nga 
punoan sa paras; busa, ang masumpay sa inalimahan nga kahoyng olivo 
kana mang masumpay ni Cristo.

3. Ang gisumpay nga mga sanga niini gipanganak pag-usab sa diosnong kina-
buhi, giusa sa kinabuhi sa nabanhawng Cristo, ug gitagik sa nahikay ug na-
hingpit nga Tulo-usang Dios.

C. Ang ikatulong aspeto sa panagtagik sa nahingpit nga Dios ug sa gipanganak pag-
usab nga mga magtutuo sa pagkabanhaw mao ang bag-ong bata sa Espiritu— 
16:13-16; 19-22:
1. Gipanganak sa nahingpit nga Espiritu ang bag-ong bata, ang bag-ong tawo, 

sa pagkabanhaw; gilalang ni Cristo didto sa krus kining bag-ong bata, bag-
ong tawo, sa pagwala Niya diha sa Iyang unod sa balaod sa mga sugo nga 
naa sa kabalaoran—vv. 21, 13-15; Efe. 2:15.

2. Gipanganak pag-usab sa Amahan kining bag-ong bata, ang bag-ong tawo, 
uban sa nabanhawng Cristo sa pagkabanhaw Niya ug gipanganak sa Espiritu 
diha sa espiritu sa mga magtutuo—1 Ped. 1:3; Rom. 1:4; Juan 3:6.

3. Ang unang grupo sa mga magtutuo ni Cristo nga nag-antos sa pagbiya Niya 
sa pagkamatay Niya mao ang babayeng nanganak, ug si Cristo nga nibalik 
sa Iyang pagkabanhaw mao ang batang bag-ong gipanganak nga mahimong 
bag-ong tawo—16:20-22; Col. 3:10-11.

4. Isul-ob sa mga magtutuo ang bag-ong tawo pinaagi sa pagpabag-o nila sa es-
piritu sa ilang salabotan aron mahingpit ang Lawas ni Cristo—Efe. 4:23-24.

IV. Ang pagpabilin diha ni Cristo, paghimo Niyang puluy-anan nato, ug pagpa-
pabilin Niya kanato, paghimo kanatong puluy-anan Niya, pagkinabuhi 
man diha sa realidad sa malukopong panagtagik sa nahikay ug nahingpit 
nga Tulo-usang Dios ug sa tinubos ug gipa-nganak pag-usab nga mga mag-
tutuo—Juan 14:2, 10-11, 17, 20, 23:

A. Ang pagpabilin nato diha ni Cristo aron magpabilin Siya nato pagkinabuhi 
man nato diha Niya, paghimo nato Kaniya nga atong tanan; ang paghimo nato 
Kaniya nga atong puluy-anan, ang walay kataposang puluy-anan nato, maoy 
kinalabwan ug kinahingpitang pagsinati nato ni Cristo—Sal. 90:1; 91:1; 9; Juan 
15:4-5; Bug. 21:22.

B. Magpabilin ta ni Cristo aron magpabilin Siya nato sa paghigugma nato Kaniya—
Juan 14:21, 23:
1. Sa paghigugma nato sa Ginoo sa unang gugma, gipauna nato Siya sa tanang 

butang, ug gitagik ta sa Tulo-usang Dios aron mahimong puluy-anan Niya—
Bug. 2:4-5; Col. 1:18; Juan 14:21, 23; Efe. 3:16-17; itandi sa Sal. 27:4.

2. Kon nahigugma ta ni Ginoong Jesus, ipadayag Niya ang Iyang Kaugalingon 
kanato, ug moanha ang Amahan uban Niya aron maghimog puluy-anan uban 



nato aron mapahimuslan nato; masigka-puluy-anan kining puluy-anana, 
diin magpabilin ang Tulo-usang Dios kanato ug magpabilin ta Kaniya—
Juan 14:23.

3. Labi tang mahigugma sa Ginoo, labi sab nga maanaa nato ang Iyang presen-
sya, ug labi tang maanaa sa Iyang presensya, labi sab tang makapahimulos 
sa tanang pagkamao Niya alang nato; ang pahiuli sa Ginoo pagpahiuli man 
sa paghigugma nato ni Ginoong Jesus—1 Cor. 2:9-10; Efe. 6:24.

C. Magpabilin ta ni Cristo aron magpabilin Siya kanato sa pagtagad nato sa per-
manenteng pulong sa Kasulatan, nga naa sa gawas nato, ug sa naa-karon nga 
pulong ingon nga Espiritu, nga naa sa sulod nato—Juan 5:39-40; 6:63; 2 Cor. 3:6; 
Bug. 2:7:
1. Pinaagi sa dayag, sinulat nga pulong naa tay pagpatin-aw, pagsaysay, ug 

pagpadayag sa misteryosong Ginoo, ug pinaagi sa sulodnon, buhing pulong 
nakasinati ta sa nagpabiling Cristo ug sa presensya sa praktikal nga Gi-
noo—Efe. 5:26; 6:17-18.

2. Kon magpabilin ta sa permanente ug sinulat nga pulong sa Ginoo, magpabi-
lin nato ang dihadiha ug buhing mga pulong Niya—Juan 8:31; 15:7; 1 Juan 
2:14.

3. Sa ingon niini mogamot ta pailalom ngadto ni Cristo nga atong yuta, ug ma-
munga paitaas aron mahimaya ang Amahan—2 Hari 19:30; Isa. 37:31; Juan 
15:7-8.

4. Magpabilin ta Niya ug magpabilin nato ang Iyang mga pulong aron mamulong 
ta diha Niya ug mamulong Siya dinhi nato aron matukod ang Dios nganha sa 
tawo ug matukod ang tawo ngadto sa Dios—v. 7; 2 Cor. 2:17; 13:3; 1 Cor. 14:4.

5. Mabalaan gyod unta ta matag buntag sa paghikap nato sa Pulong ug sa 
pagpahikap nato sa Espiritu kanato aron mogawas ta sa atong kaugalingon, 
sa daang puluy-anan nato, ug mosulod sa Tulo-usang Dios, sa bag-ong puluy-
anan nato, sa dapit sa nagpuy-anay nga pagkausa sa Tulo-usang Dios—Juan 
17:17, 21; Efe. 5:26.

V. Ang Bag-ong Jerusalem mao ang kinahingpitang panagtagik sa nahikay 
ug nahingpit nga Tulo-usang Dios ug sa gipanganak pag-usab, gibalaan, 
gibag-o, gitransporma, gipasama sa dagway, ug gihimayang iglesia nga 
may tulo ka bahin—Bug. 21:3; 22:

A. Hiniusang persona, hiniusang dakong Dios-tawo ang Bag-ong Jerusalem; mag-
tiayon kining hiniusang persona—ang nahikay nga Tulo-usang Dios nga na-
minyo sa natranspormang tawo nga may tulo ka bahin; kini ang Espiritu ug 
ang pangasaw-onon nga nausa, nasagol, ug natagik aron mahimong usa ka per-
sona—22:17.

B. Tulo ang Dios—ang Amahan, Anak, ug Espiritu—hiniusang persona; hiniusang 
persona sab kitang minilyonmilyong magtutuo; naa sa usag usa karon kining 
mga personaha—Juan 14:20-21; 15:5; 1 Juan 4:15-16.

C. Tabernaculo ta sa Dios nga kapuy-an Niya, ug templo nato ang Dios nga ka-
puy-an nato—ang masigka-puluy-anan sa Dios ug tawo—Bug. 21:2-3, 22-23; 
Sal. 90:1; 27:4; Deut. 33:27.

D. Ang Bag-ong Jerusalem mao ang tabernaculo sa Dios, ug ang sentro sa taber-
naculo mao si Cristo nga tinagong manna; ang paagi nga matagik ta ning malu-
kopon, diosnon-tawhanong panagtagik, ang masigka-puluy-anan sa Dios ug 
tawo, mao ang pagkaon nato ni Cristo nga tinagong manna—Bug. 21:3; Exo. 
16:32-34; Heb. 9:4; Bug. 2:17:



1. Naa si Cristo nga tinagong manna sa Dios Amahan nga bulawang kulon; naa 
ang Amahan ni Cristo nga Arka nga may duha ka kinaiya, ang pagkadios ug 
pagka-tawo; ug si Cristo nga Espiritung nagpuyo-sa-sulod nagpuyo sa atong 
espiritu nga gipanganak pag-usab aron mahimong realidad sa Dapit Labing 
Balaan—nagpasabot kini nga naa sa Amahan ang Anak, naa sa Anak ang 
Amahan, ug ang Anak nga Espiritu maoy realidad sa Dapit Labing Balaan.

2. Dili gyod unta ta mausa sa kalibotan—matagik gyod unta ta sa Bag-ong 
Jerusalem sa pagkaon nato ni Cristo nga tinagong manna; kon mokaon ta 
Niya, mabuhi ta tungod Niya ning dakong panagtagik, nga karon mao ang 
hiniusang Lawas ni Cristo ug sa kaulahian mahingpit sa Bag-ong Jerusalem.

3. Ang balaang syudad, ang Bag-ong Jerusalem, maoy tumong sa walay kata-
posang pamatigayon sa Dios; sa kaulahian, modako ang bugtong-talagsaong 
Dios ug mahimong usa ka syudad alang sa walay kataposang pagdako ug 
pagpadayag Niya nga dakong diosnon-tawhanon, malukopong panagtagik.

